WiLLIZIL, FRANZ MARTIN (62): Ming eetste kéIsche Leeder [CD3 41]

Dat, watich jetzverzille, es us ener Zigg, wo ich grad aangefange han mem Pitter Horn zesamme Musik
zo maache, vor der Héhner-Zigg, bevor da Pitter bei de Hohner wor. Do ha' mer uns met dem Winfried
Bode zosammegedon. Der Winfried Bode es jo och ene Musiker, da bekannt es en Kolle. Mir han Musik

gemaht su em Stil vun Crosby, Stills, Nash, alsu schon dreistemmi-
M ge Harmonie, alles op Englisch, wie dat domols su wor en da Zigg.

Dann hatte mer ne Auftredd gekrdge op Rusemondag en nem
Verlagshuus op der HuhstroR. Do ha' mer dann viirher gedaach:
“Mer kinne jo do nit hingonn, wann do der Rusemondagszog
vorbeigeiht. Do miisse mer doch irgendwie jet Kélsches metnem-
me. Hat dann irgendeiner e kdlsch Leed hee?”

“Jo”, sdhtder Pitter, “ich han hee der Kater-Blues, es allerdings ald
| drg raubeinig verzallt, we' mer dann zo Hus ene Kater hat.” Ha' mer
dann trotzdem gemaht.

“Jo, hdt noch einer e Leed?” Hat keiner e Leed gehat. Un da
| Winfried Bode, dd séht dann: “Ich kenn su e aal Leed us der Schull,

dat kiinne mer jo ens spille. Dat es dvver nit lang, dat es nor eine
Willizil Refrain.”

“Jo”, sagich, “sing ens viir!” “Jo”, saht e, “okay!”
“Klingeling, et hit geschellt,
kiiss de met noh lhrefeld,
do gitt et jet zo laache
dat de Bétzcher kraache.
Kiitt dd Lehrer met dem Stock,
hdut mich op der Plddtekopp.
‘Au! Herr Lehrer, dat deit wih!
Morge kummen ich nit mih.”

Un dat wor et. Dat woren die zwei Leeder, die mer bei dam Auftredd gesunge han. Dat eine drg koot un
dat andere wor dann ei Leed. God!

Bei dam Auftredd wor dann der Gerd Riick, soh uns un saht: “Junge, ehr mutt tich unbedingk ens bei
der Kajuja virstelle! Dat es doch god, wat ehr do op Kélsch gemaht hat.”

Jo, un su kom die Verbindung dann zor Kajuja un och irgendwie zo de H6hner.

